

ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ«ՀԱՄԸՆԴՀԱՆՈՒՐ ԱՌՈՂՋԱՊԱՀԱԿԱՆ ԾԱԾԿՈՒՅԹԻ ԾՐԱԳՐԻ ԻՐԱԿԱՆԱՑՈՒՄ» ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	07.08.2024թ.

	
	N 1111/41382-24

	     Հայաստանի Հանրապետության ու Վերակառուցման և զարգացման միջազգային բանկի միջև «Առողջության համապարփակ ծածկույթի ներդրման ծրագիր» վարկային համաձայնագիրը այսուհետ՝ համաձայնագիր ստորագրվել է 2024 թվականի հուլիսի 25-ին:
Համաձայնագրով նախատեսվում է Բանկի կողմից Հայաստանին տրամադրել հարյուր երկու միլիոն եվրոյի չափով (102,000,000 եվրո) վարկ՝ առողջության համապարփակ ծածկույթի ներդրման ծրագրի իրականացման համար:
     Ծրագրի նպատակն է` բարելավել առաջնային առողջապահության որակը, բարձրացնել առողջապահության պետական ծախսերի արդյունավետությունը և նվազեցնել առողջապահական ծառայություններից օգտվելու ֆինանսական խոչընդոտները;
Ծրագրի իրականացումը կարող է նպաստել Առողջապահության համաշխարհային կազմակերպության (WHO) շրջանակներում և համապատասխան միջկառավարական մարմինների շրջանակներում ընդունված բանաձևերի և հռչակագրերի միջոցով ՀՀ կողմից ստանձնած հանձնառությունների իրագործմանը, որոնք միտված են Առողջության համապարփակ ծածկույթի (UHC) ներդրմանը;
     Համաձայնագիրը համապատասխանում է ՄԱԿ Կայուն զարգացման 3-րդ նպատակին, որով ՄԱԿ անդամ երկրները հանձնառու են իրենց բնակչությանը մինչև 2030թ․ ապահովել Առողջության համապարփակ ծածկույթով, այդ թվում՝ որակյալ, արդյունավետ առողջապահական ծառայությունների, ինչպես նաև ապահով, արդյունավետ, որակյալ և մատչելի դեղամիջոցների և պատվաստանյութերի հասանելիությամբ:
     Համաձայնագիրն ուժի մեջ է մտնում  5-րդ՝ Ուժի մեջ մտնելը, դադարեցումը հոդվածի համաձայն.
5.01.	Ուժի մեջ մտնելու լրացուցիչ պայման է մասնավորապես հետեւյալը. ԱՆ-ն ընդունել է Բանկի համար ընդունելի՝ Ծրագրի գործառնությունների ձեռնարկը: 
  5.02.	Ուժի մեջ մտնելու վերջնաժամկետն է սույն համաձայնագրի ամսաթվից հետո հարյուր ութսուն (180) օրը:
    Հաշվի առնելով վերոշարադրյալը և առաջնորդվելով Միջազգային պայմանագրերի մասին օրենքի 11-րդ հոդվածի դրույթներով՝ արտաքին գործերի նախարարությունը նպատակահարմար է համարում «Առողջության համապարփակ ծածկույթի ներդրման ծրագիր» վարկային համաձայնագրի վավերացումը կամ հաստատումը:
	Ընդունվել է ի գիտություն:

	2. Արդարադատության նախարարություն
	05.08.2024թ.

	
	N //30697-2024

	Համաձայնագիրը չի պարունակում օրենքին հակասող, օրենքի փոփոխություն կամ նոր օրենքի ընդունում նախատեսող նորմեր։
Միևնույն ժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	20.08.2024թ.

	
	[bookmark: _GoBack]N  Ն/5-2/14269-2024

	Հայաստանի Հանրապետության (այսուհետ՝ Վարկառու) ու Վերակառուցման և զարգացման միջազգային բանկի (այսուհետ՝ Բանկ) միջև «Համընդհանուր առողջապահական ծածկույթի ծրագրի իրականացում» վարկային համաձայնագրի համաձայն՝ Բանկը համաձայնում է Վարկառուին տրամադրել 102,000,000 եվրո գումարի չափով վարկային միջոցներ հետևյալ պայմաններով և դրույթներով. 
•	Վարկի գումար` 102,000,000 եվրո,
•	Վարկի տոկոսադրույքի տեսակ՝ լողացող,
•	Վարկի լողացող տարեկան տոկոսադրույք՝ 6-ամսյա EURIBOR + լողացող սպրեդ, 16.08.2024թ. դրությամբ կազմում է 4.577% (3.367% + 1.21%),
•	Պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, վճարվում է կիսամյակային կտրվածքով, տոկոսավճարների վճարման հետ միաժամանակ,
•	Միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան համաձայնագրի ուժի մեջ մտնելուց 60 օրվա ընթացքում, 
•	Վարկի մարման ժամկետ՝ 25 տարի, որից արտոնյալը՝ 15 տարի,
•	Վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունվարի 15-ին և հուլիսի 15-ին,
•	Մայր գումարի մարումն իրականացվելու է սկսած 2039թ. հուլիսի 15-ից մինչև 2049թ. հունվարի 15-ին՝ վարկի գումարի 5% հավասարաչափ չափաբաժիններով։
	Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	01.08.2024թ.

	
	ԳՍ//24743-2024

	Հայտնում ենք, որ Հայաստանի Հանրապետության ու Վերակառուցման և զարգացման միջազգային բանկի միջև 2024 թվականի հուլիսի 25-ին ստորագրված «Համընդհանուր առողջապահական ծածկույթի ծրագրի իրականացում» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





